
ఆకసంబున మొలిచి అవ్యక్తనాద

భంగమయమయి, శ్రుతియయి, స్వరజటా క

లాహమై, వర్ణమాల యై, లలితశబ్ద

మయిన భాషాజగత్కళ కంజలింతు.



మనుజు డభిమత చింతనామగ్ను డగుచు

బహుముఖంబులన్  పెక్కు త్రోవలను నడిచె,

తన్నిరంతర దీక్షాసమున్నయమున

అందుకొనె శబ్ద సాధన మక్షయముగ.



సత్తపస్తప్తులయి ఋషీశ్వరులు తొలుత

తన్మయావస్థ నందిన దర్శనముల

కాద్య భాజనమయ్యె నయ్యమృత శబ్ద,

మధికృతస్వరసంహిత యగుచు పొదివి.



శబ్ద మవిభాజ్య సుస్వరచ్ఛందములను

దాటి రూపొందె సూక్త సూత్రములలోన;

తన్మహత్తర పదపాదతంత్రకలన

శక్యమయ్యె శస్త్రప్రాయశాస్త్రపంక్తి,

		 ఈ పేజీలో చివరి మార్పు 16 ఆగస్టు 2021న 13:59కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

